
	Салым  салуның  гадиләштерелгән системасын  кулланучы салым түләүчеләр өчен салым ставкаларын билгеләү турында 

	


(исеме 2020 елның 27 ноябрендәге 82-ТРЗ номерлы 
Татарстан Республикасы Законы редакциясендә)

Татарстан Республикасы 
ЗАКОНЫ  

	
	Татарстан Республикасы   

Дәүләт Советы  тарафыннан 

2009 елның 28 маенда 

кабул ителде
 


(2009 елның 17 октябрендәге 46-ТРЗ номерлы, 2011 елның 8 маендагы 
15-ТРЗ номерлы, 2012 елның 11 июнендәге 33-ТРЗ номерлы, 2015 елның 
 25 сентябрендәге 65-ТРЗ номерлы, 2016 елның 31 маендагы 39-ТРЗ номерлы, 2017 елның 23 июнендәге 43-ТРЗ номерлы, 2018 елның  30 июнендәге 

47-ТРЗ номерлы, 2019 елның 14 июнендәге 43-ТРЗ номерлы, 2020 елның 26 февралендәге 3-ТРЗ номерлы, 2020 елның 28 сентябрендәге 60-ТРЗ номерлы,  2020 елның 27 ноябрендәге 82-ТРЗ номерлы, 2021 елның 28 апрелендәге 
24-ТРЗ номерлы, 2021 елның  18 июнендәге 39-ТРЗ номерлы,

2022 елның  21 июнендәге 33-ТРЗ номерлы, 2022 елның  29 сентябрендәге            59-ТРЗ номерлы, 2023 елның 21 июлендәге 60-ТРЗ номерлы, 2023 елның                           28 сентябрендәге 84-ТРЗ номерлы Татарстан Республикасы законнары редакциясендә)

1 статья

1. Россия Федерациясе Салым кодексының  34620 статьясының 2 пункты нигезендә Татарстан Республикасы территориясендә салым салуның гадиләштерелгән  системасын кулланучы һәм чыгымнар күләменә  киметелгән керемнәрне салым салу объекты сыйфатында билгеләгән салым түләүчеләр өчен  салым ставкаларын  әлеге статьяның  2 һәм 3 өлешләрендә каралган  күләмнәрдә билгеләргә. (1 өлеш 2020 елның 27 ноябрендәге 82-ТРЗ номерлы Татарстан Республикасы Законы редакциясендә)
2. Түбәндәгеләргә салым ставкасын 5 процент күләмендә билгеләргә:

1) тиешле хисап (салым) чорына кеременең кимендә 70 процентын икътисадый эшчәнлекнең түбәндәге төрләрен гамәлгә ашырудан керем тәшкил иткән салым түләүчеләр өчен:

а) эшкәртү җитештерүе;

б) электр энергиясе, газ һәм су җитештерү һәм бүлү;

в) төзелеш;

2)  2011 елның 1 гыйнварыннан 2013 елның  1 июленә кадәр эксплуатациягә кертелгән, техник документация буенча машина урыны саны кимендә                      150 берәмлек булган автомототранспорт чараларын куеп торуның күпкатлы һәм җир асты урыннарында (парковкаларда) автомототранспорт чараларына куеп тору урыннары (парковкалар) хезмәте күрсәтүләрдән керем тиешле хисап (салым) чорына керемнең  100 процентын тәшкил иткән  салым түләүчеләр өчен; 
3) тиешле хисап (салым) чоры өчен керемнең кимендә 70 процентын Икътисадый эшчәнлек төрләре гомумроссия классификаторының 62 «Компьютер программаларын әзерләү, шушы өлкәдә консультация хезмәтләре күрсәтү һәм башка хезмәт күрсәтүләр» һәм 63 «Мәгълүмати технологияләр өлкәсендә эшчәнлек» кодларына туры килә торган икътисадый эшчәнлек төрләрен гамәлгә ашырудан алынган керем тәшкил иткән очракта, федераль башкарма хакимиятнең Россия Федерациясендә социаль, икътисадый, демографик, экологик һәм башка иҗтимагый процесслар турында рәсми статистик мәгълүмат формалаштыру функцияләрен гамәлгә ашыручы органы мәгълүматы буенча халык саны 7 мең кешегә кадәр җиткән шәһәрләрдә тору урыннары (яшәү урыннары) булган салым түләүчеләр өчен. (3 пункт 2020 елның 26 февралендәге 3-ТРЗ номерлы Татарстан Республикасы Законы белән кертелде, 2022 елның 29 сентябрендәге 59-ТРЗ номерлы Татарстан Республикасы Законы редакциясендә)
4) югары технологияләр өлкәсендәге технопарк резидентлары булып торучы салым түләүчеләр өчен, тиешле хисап (салым) чоры өчен керемнең кимендә 
90 процентын Икътисадый эшчәнлек төрләре гомумроссия классификаторының 
62 «Компьютер программаларын әзерләү, шушы өлкәдә консультация хезмәтләре күрсәтү һәм башка хезмәт күрсәтүләр» һәм 63 «Мәгълүмати технологияләр өлкәсендә эшчәнлек» кодларына туры килә торган икътисадый эшчәнлек төрләрен гамәлгә ашырудан алынган керем тәшкил иткән очракта.
Әлеге Закон максатларында югары технологияләр өлкәсендәге технопарк резидентлары дигәндә инновация эшчәнлеге турында килешү төзегән һәм Татарстан Республикасы Министрлар Кабинеты билгеләгән тәртиптә югары технологияләр өлкәсендәге технопарк резидентлары реестрына кертелгән хуҗалык җәмгыятьләре һәм шәхси эшмәкәрләр аңлашыла.
(4 пункт 2020 елның 27 ноябрендәге 82-ТРЗ номерлы Татарстан Республикасы Законы белән кертелде)

5) Кече һәм урта эшкуарлык субъектларының бердәм реестрына кертелгән, муниципаль район территориясендә урнашкан индустриаль парк (сәнәгать паркы) территориясендәге инфраструктура объектларыннан файдалана торган һәм Татарстан Республикасы Министрлар Кабинеты тарафыннан вәкаләт бирелгән Татарстан Республикасы башкарма хакимияте органы белән индустриаль парк (сәнәгать паркы) территориясендә эшчәнлекне гамәлгә ашыру турында килешү төзегән кече һәм урта эшкуарлык субъектлары булып торучы салым түләүчеләр өчен. 

Салым ставкасы индустриаль парк (сәнәгать паркы) территориясендә эшчәнлекне гамәлгә ашыру турында килешү төзелгән датага индустриаль парк (сәнәгать паркы) мәйданының иң күбе 70 проценты биләнгән булу шарты үтәлгәндә бирелә һәм индустриаль парк (сәнәгать паркы) территориясендә эшчәнлекне гамәлгә ашыру турында килешү төзелгән салым чорыннан башлап мондый килешүнең гамәлдә булу срогы төгәлләнә торган салым чоры башланганчы, әмма 10 салым чорыннан да күбрәк түгел, кулланыла.

Индустриаль парк (сәнәгать паркы) территориясендә эшчәнлекне гамәлгә ашыру турында килешү төзү тәртибе Татарстан Республикасы Министрлар Кабинеты тарафыннан билгеләнә.

 (5 пункт 2021 елның 28 апрелендәге  24-ТРЗ номерлы Татарстан Республикасы Законы белән кертелде)

(2 өлеш 2011 елның 8 маендагы 15-ТРЗ номерлы Татарстан Республикасы Законы редакциясендә)
3. Әлеге статьяның  2 өлешендә  күрсәтелмәгән салым түләүчеләр өчен салым ставкасын  10 процент күләмендә билгеләргә. 
1¹ статья (статья 2020 елның 26 февралендәге 3-ТРЗ номерлы Татарстан Республикасы Законы белән кертелде; 2020 елның 27 ноябрендәге 82-ТРЗ номерлы Татарстан Республикасы Законы редакциясендә)
1. Россия Федерациясе Салым кодексының 34620 статьясының 1 пункты нигезендә Татарстан Республикасы территориясендә салым салуның гадиләштерелгән системасын кулланучы һәм керемнәрне салым салу объекты сыйфатында билгеләгән салым түләүчеләр өчен салым ставкасын әлеге статьяның 
2 өлешендә каралган күләмдә билгеләргә.  
2. Түбәндәгеләргә  салым ставкасын 1 процент күләмендә билгеләргә:
1) тиешле хисап (салым) чоры өчен керемнең кимендә 70 процентын Икътисадый эшчәнлек төрләре гомумроссия классификаторының 62 «Компьютер программаларын әзерләү, шушы өлкәдә консультация хезмәтләре күрсәтү һәм башка хезмәт күрсәтүләр» һәм 63 «Мәгълүмати технологияләр өлкәсендә эшчәнлек» кодларына туры килә торган икътисадый эшчәнлек төрләрен гамәлгә ашырудан алынган керем тәшкил иткән очракта, федераль башкарма хакимиятнең Россия Федерациясендә социаль, икътисадый, демографик, экологик һәм башка иҗтимагый процесслар турында рәсми статистик мәгълүмат формалаштыру функцияләрен гамәлгә ашыручы органы мәгълүматы буенча халык саны 7 мең кешегә кадәр җиткән шәһәрләрдә тору урыннары (яшәү урыннары) булган салым түләүчеләр өчен; (1 пункт 2022 елның 29 сентябрендәге 59-ТРЗ номерлы Татарстан Республикасы Законы редакциясендә)
2)  тиешле хисап (салым) чоры өчен керемнең кимендә 
90 процентын Икътисадый эшчәнлек төрләре гомумроссия классификаторының 
62 «Компьютер программаларын әзерләү, шушы өлкәдә консультация хезмәтләре күрсәтү һәм башка хезмәт күрсәтүләр» һәм 63 «Мәгълүмати технологияләр өлкәсендә эшчәнлек» кодларына туры килә торган икътисадый эшчәнлек төрләрен гамәлгә ашырудан алынган керем тәшкил иткән очракта, югары технологияләр өлкәсендәге технопарк резидентлары булып торучы салым түләүчеләр өчен.
3) Кече һәм урта эшкуарлык субъектларының бердәм реестрына кертелгән, муниципаль район территориясендә урнашкан индустриаль парк (сәнәгать паркы) территориясендәге инфраструктура объектларыннан файдалана торган һәм Татарстан Республикасы Министрлар Кабинеты тарафыннан вәкаләт бирелгән Татарстан Республикасы башкарма хакимияте органы белән индустриаль парк (сәнәгать паркы) территориясендә эшчәнлекне гамәлгә ашыру турында килешү төзегән кече һәм урта эшкуарлык субъектлары булып торучы салым түләүчеләр өчен. 

Салым ставкасы индустриаль парк (сәнәгать паркы) территориясендә эшчәнлекне гамәлгә ашыру турында килешү төзелгән датага индустриаль парк (сәнәгать паркы) мәйданының иң күбе 70 проценты биләнгән булу шарты үтәлгәндә бирелә һәм индустриаль парк (сәнәгать паркы) территориясендә эшчәнлекне гамәлгә ашыру турында килешү төзелгән салым чорыннан башлап мондый килешүнең гамәлдә булу срогы төгәлләнә торган салым чоры башланганчы, әмма 10 салым чорыннан да күбрәк түгел, кулланыла.

Индустриаль парк (сәнәгать паркы) территориясендә эшчәнлекне гамәлгә ашыру турында килешү төзү тәртибе Татарстан Республикасы Министрлар Кабинеты тарафыннан билгеләнә.
(3 пункт 2021 елның 28 апрелендәге  24-ТРЗ номерлы Татарстан Республикасы Законы белән кертелде)

2 статья 

1. Түбәндәгеләрнең үз көчен югалтуын танырга: (2011 елның 8 маендагы                15-ТРЗ номерлы, 2020 елның 28 сентябрендәге 60-ТРЗ номерлы Татарстан Республикасы законнары редакциясендә)
1) 2025 елның 1 гыйнварыннан  әлеге Законның  1 статьясындагы  2 өлешенең   1 пунктының һәм 3 өлешенең; (1 пункт 2011 елның 8 маендагы 15-ТРЗ номерлы, 2012 елның 11 июнендәге 33-ТРЗ номерлы, 2015 елның 25 сентябрендәге 65-ТРЗ номерлы, 2016 елның 31 маендагы 39-ТРЗ номерлы, 2017 елның 23 июнендәге 43-ТРЗ номерлы, 2018 елның 30 июнендәге 47-ТРЗ номерлы, 2019 елның  14 июнендәге 43-ТРЗ номерлы, 2020 елның 18 июлендәге 39-ТРЗ номерлы, 2021 елның 18 июнендәге 39-ТРЗ номерлы, 2022 елның  21 июнендәге 33-ТРЗ номерлы, 2023 елның 21 июлендәге 60-ТРЗ номерлы Татарстан Республикасы законнары редакциясендә)
2) 2026 елның 1 гыйнварыннан әлеге Законның  1 статьясындагы 2 өлеше                2 пунктының; (2011 елның 8 маендагы 15-ТРЗ номерлы Татарстан Республикасы Законы редакциясендә)
3) 2026 елның 1 гыйнварыннан әлеге Законның 1 статьясындагы 2 өлешенең 3 пунктының һәм 11 статьясындагы 2 өлешенең 1 пунктын. (3 пункт 2020 елның 26 февралендәге 3-ТРЗ номерлы Татарстан Республикасы Законы белән кертелде; 2020 елның 27 ноябрендәге 82-ТРЗ номерлы, 2022 елның 29 сентябрендәге 59-ТРЗ номерлы Татарстан Республикасы законнары редакциясендә)

4) 2027 елның 1 гыйнварыннан әлеге Законның 1 статьясындагы 2 өлешенең 4 пунктын һәм 11 статьясындагы 2 өлешенең 2 пунктын. (4 пункт 2020 елның 27 ноябрендәге 82-ТРЗ Татарстан Республикасы Законы белән кертелде; 2023 елның                           28 сентябрендәге 84-ТРЗ номерлы Татарстан Республикасы Законы редакциясендә)

2. Әлеге Законда билгеләнгән салым ставкалары, әгәр башкасы Россия Федерациясе Салым кодексының 34620 статьясындагы 11 һәм 21 пунктларында билгеләнмәгән булса, салым салуның гадиләштерелгән системасын кулланучы салым түләүчеләр тарафыннан кулланырга тиеш. (2 өлеш 2020 елның 28 сентябрендәге 60-ТРЗ номерлы Татарстан Республикасы Законы белән кертелде)
Татарстан Республикасы  

          Президенты 






               М.Ш. Шәймиев 

Казан, Кремль

2009 елның 17 июне

